
Presentazione

Come quella dell'autrice anche la
mia infanzia é trascorsa giocando nel
cortiledella casa paterna a nascondi-
no tra le botti e facendo la nostra
casetta dei giochi di bambina e sotto
il forno e dentro il pagliaio dorato.

Con le poesie di M. Grazia ho
ritrovato intatti i profumi della mia
infanzia, il sottile sentore dei man-
dorli in fiore e di mimosa, i colori
dorati della paglia e delle spighe, il
bruno dei buoi di babbo fedeli compa-
gnidel suo lavoro, il carro gia antico
profumato ora di fieno ora d'uva ma-
tura ora di legna di freschi sarmenti e
di mandorle pronte da sbucciare...
che nostalgia e che rimpianti per quel
tempo che non é piu.

Ne rimane il ricordo struggente
ma intatto.

Grazie

Luisa Besalduch

Torra immoi

Torra immoi

ca is pilus funt ancora
nieddus che-i sa notti,
is dentis biancus

che mindula frisca,

sa boxi alligra

che arriu de monti
Torra immoi

is frenus de su tempus
seu tirend’a fotti

€ mi sanguinant is manus
Torra immoi
m’as’agatai trasparenti
baddend’a luxi ‘e luna.

%

Pubblichiamo alcune
poesie dal libro

di Maria Grazia Dessi

poetessa di Dolianova

Po mei domu
‘e palla

Po mei domu ‘e palla
‘olliat nai de indoru
filacitus chi su soli

si ndi scutulada

in dogna logu:

in is crabeturas

e in is lollas

in is credas

e in is cadinus

in sa conca ‘e is puddas
e de is pilloneddus

e in sa ‘iua de Papalina
Po mei domu ‘e palla
‘olliat nai de indoru
candu babbu o nonnu
m’ingolliant a pala
andi ‘oddiri is ous

Ca gei iat’essi accutu
frosa ‘e palla

ami pungi is cambas

e trebuzzi ‘e vida
aintru ‘e su coru

a m’ammuntonai is penas.

Fradis e sorris
carralis

Oi est di nodia:

nd’est arrutu

su muru becciu

Ma m’intristu

torrendi pipia

cun fradis e sorris

in domu ‘e mammai
scruzza in prazza manna
prena ‘e puddas e giarra
Su mascu

in sa mola ‘e su trigu
teniat una domu

de sonu ‘e liauna

e s’intrad’a cantai

Sa manna

in sa Balill’arrimada
teniat una domu

de paperi pintau

e s’intrad’a pensai

Sa mesana

in s’imbragu ‘e sa linna
teniat una domu

de murdegu siccau

e s’intrad’a baddai

Sa pitica

in su forr’affumaun
teniat una domu

de palla indorada

e s’intrad’a sonnai

Oi

domus de mattoni abbruxau
serradas a muru

de imbirdi ‘e pistoni

€ parit ca s’intrat

casi a furai.

Nonna Maria

Immoi nonna Maria
bivit attesu

sempri in domus de ladri
€ camminat scruzza
in su pamentu
Oberrit fentanas

chi ‘essint a celu

€ pensat ancora

a is pappaciorreddas
sferritendi stellas

a cuattru busas

in sa forredda.

